
				এই পাতাটির মুদ্রণ সংশোধন করা প্রয়োজন। 
| ১১৪ ]
মুক্তালত রাখা হইল। রোহিক সিংহলাধিপতির কন্যা হইয়া জন্মিয়াছিল ৷ ৪৮ ।
মুক্তালতা পুণ্যানুরূপ লাবণ্য ধারণ করিয়া ক্রমে বৃদ্ধিপ্রাপ্ত হইতে লাগিল । বিবেকের দ্বারা সন্তোষের ন্যায় তাহার অঙ্গসকল ক্রমে যৌবন লাভ করিল। ৪৯ ।
একদা শ্রাবস্তীপুরবাসী কতকগুলি বণিক সমুদ্র পার হইয়া সিংহল দ্বীপে আসিয়াছিল । তাহার শেষরাত্রে বিশ্রামস্থখসূচক ধৰ্ম্মার্থগাথাময় ভগবান বুদ্ধের বাক্য গান করিয়াছিল । ৫০-৫১ ।
অন্তঃপুরহার্য্যস্থিত রাজকন্যা মুক্তালত শ্রবণস্থখকর ঐ গান শ্রবণ করিয়া তাহাদিগকে আহবানপূর্বক, ইহা কি, এই কথা জিজ্ঞাসা করিয়াছিলেন । ৫২ ৷ *
র্তাহার রাজকন্যাকে বলিলেন, ইহা সৰ্ব্বপ্রাণীর প্রতি অনুকম্পাকারী ভগবান বুদ্ধের স্বভাবসিদ্ধ বাক্য । ৫৩ ৷
রাজকন্যা বুদ্ধের নাম শ্রবণমাত্র পুলকিতাঙ্গ হইয়াছিলেন, এবং তাহার জ্ঞানামুভবের উদয় হইয়াছিল । ৫৪ ৷
তখন রাজকন্যা মেঘের গর্জন শ্রবণে ময়ুরীর ন্যায় উন্মুখী হইয়া, ভগবান বুদ্ধ কে, এই কথা তাহাদিগকে জিজ্ঞাসা করিলেন । ৫৫ ৷
তৎপরে তাহার রাজকন্যার অধিকতর শ্রদ্ধায় সমাদৃত হইয়া পুণ্যময় ভগবানের চরিত ও স্থিতি বর্ণনা করিলেন । ৫৬ ৷
অনন্তর রাজকন্য। তাহদের কথাশ্রবণে পূৰ্ব্বজন্মবৃত্তান্ত স্মরণ করিয়া তাহাদের হস্তে ভগবানের নিকট একটি বিজ্ঞাপন পত্র পঠাইলেন । ৫৭ ৷
কিছুদিন পরে তাহারা সমুদ্র পার হইয়া নিজ পুরীতে গেলেন এবং ভগবানকে প্রণাম করিয়া সিংহলরাজকন্যার বৃত্তান্ত নিবেদন পূর্বক বিজ্ঞাপন পত্রটি দিলেন । ৫৮ ৷

